
	1. ՀՀ կրթության˒ գիտության մշակույթի և սպորտի նախարարություն 
	13.02.2020թ

	
	N 01/14/3120-20

	Նախարարությունը հավանություն է տվել «Աղբահանության համակարգի ռազմավարությունը և ռազմավարության կիրարկումն ապահովող միջոցառումների ծրագիրը հաստատելու մասին» ՀՀ կառավարության որոշման նախագծին և առաջարկում է վերանայել հավելվածի համարակալումը։
	Ընդունվել է

	2. ՀՀ առողջապահության նախարարություն ․ 
	18.02.2020թ.

	
	N ԱԹ/04/2937-2020

	Առաջարկվում է 
1. 1.10 կետում ավելացնել «ներառյալ վերահսկողություն իրականցնող» բառերը
	

Ընդունվել է

	2.  3.4 կետում ներառել «վնասազերծում» բառը՝ վտանգավոր թափոնների հավաքումը, փոխադրումը, տեղադրումը, պահումը, մշակումը, վերամշակումը, օգտահանումը, հեռացումը, վնասազերծումը և թաղումը կանոնակարգելու նպատակով, քանի որ ներկայումս վտանգավոր թափոնները խառնվում են կենցաղային աղբին և առկա են աղբի բոլոր տեսակներում:
	Չի ընդունվել
Հաշվի առնելով, որ վտանգավոր թափոնների վնասազերծման ընթացակարգերը բարդ են ու բազմազան և այն փաստից, որ չի հանդիսանում նշված ռազմավարության մաս, այն չի ներառվել միջոցառումների ծրագրում

	3. ՀՀ էկոնոմիկայի նախարարություն 
	19.02.2020թ.

	
	N 01/1700-2020

	1 Ռազմավարություն անհրաժեշտ էր լրամշակել հանձնարարականով ներկայացված ռազմավարության առանցքային բաղադրիչների համապատասխան։ Սակայն ռազմավարությունում մի շարք առանցքային բաղադրիչներին (օրինակ՝ աղբահանության գործառույթների իրականացման մոդելներ, գործառույթների իրականացման եկամուտներ ու ծախսեր, առանցքային ցուցանիշների մասով կանխատեսումներ և այլն) անդրադարձ չի կատարվել: Հիմնականում վերոնշյալ բաղադրիչների ուսումնասիրությունը տեղափոխվել է Հավելված 2-ով սահմանված գործողությունների ծրագիր՝ կոնկրետ միջոցառումների տեսքով։ Իսկ որոշ բաղադրիչների, օրինակ՝ աղբավայրերի պոտենցիալ քանակի կանխատեսումների, աղբի կազմի և ծավալի աճի ինդիկատիվ գնահատականների մասով անդրադարձ չի կատարվել նաև գործողությունների ծրագրում։ Վերոնշյալ խնդիրների ուսումնասիրության և կոնկրետ լուծումների հարցը գործողությունների ծրագիր տեղափոխելու կամ ընդհանրապես չանդրադառնալու պատճառով Ռազմավարության բովանդակությունը և առաջարկվող լուծումները կրում են առավել հայեցակարգային բնույթ։ Այսպես, Ռազմավարությունը ի թիվս այլոց կոչված է Հայաստանի Հանրապետությունում աղբահանության, աղբի վերամշակման ընդհանուր մոդելի մշակմանը և դրա իրագործմանը։ Սակայն, առանձին, աղճատված, հաճախ տարբեր, ոչ այնքան տրամաբանված վերջնաժամկետներով  գործողությունների իրականացումը կարող է խոչընդոտել ընդհանուր մոդելի մշակմանը։ Օրինակ, գործողությունների ծրագրի 1.12 կետով սահմանված Աղբահանության վարձավճարների հաշվարկման մեթոդաբանության մշակման վերջնաժամկետը մարտ 2021-ն է, իսկ Աղբահանության սխեմաների մշակմանը՝ հոկտեմբեր 2020։ Կարծում ենք, առանց վարձավճարների հաշվարկման հստակ մեթոդաբանություն ունենալու հնարավոր չէ աղբահանության վերջնական մոդել կամ սխեմա ունենալ։ Ուստի, առաջարկում ենք կամ ռազմավարության մեջ ներառել բոլոր առանցքային բաղադրիչները, կամ այս փուլում ընդունել փաստաթուղթը որպես աղբահանության հայեցակարգ կամ հայեցակարգային մոտեցումներ, իսկ գործողությունները իրականացնելուց և համապատասխան տեղեկատվությունն ունենալուց հետո մշակել կոնկրետ ռազմավարությունը։
Հանրապետության կառավարության որոշման նախագծի վերաբերյալ առարկություններ չունենք:
	Չի ընդունվել
Նախագծին կից ներկայացված է առանցքային բաղադրիչների վերաբերյալ տեղեկանքը, որում տրված են հնարավոր և ոչ հնարավոր տեղեկատվության և վերլուծությունների վերաբերյալ հստակ պարզաբանումները: 
Ընդ որում, փոխվարչապետ Մ.Գրիգորյանի մոտ 2020թ հունվար ամիսն կայացած խորհրդակցության  ընթացքում ՀՀ կոնոմիկայի նախարարի տեղակալի կողմից ևս հստակեցվել էր, որ նշված վերլուծությունները հնարավոր է միայն լայնամասշտաբ տեխնիկա-տնտեսական ուսումնասիրության արդյունքներով ստանալ, որը պետք է կատարվի մրցութային հիմունքներով մասնագիտացված և որակյալ խորհրդատվական կազմակերպությունների կողմից: 
Այդ կապակցոթյամբ միջոցառումների ծրագրում ներառված են հստակ ուսումնասիրությունների կատարումը, որոնց արդյունքներով միայն հնարավոր կլին ներկայացնել պահանջվող որոշ առանցքային տեղեկատվությունը:
 Ինչ վերաբերում է միջոցառումնների կատարման ժամկետներին՝ ապա դրանք հստակ հաշվարկված ժամկետներ են, ընդ որում մի շարք միջոցառումների կատարման նախադրյալներն արդեն իսկ դրված են՝ դոնոր կազմակերպությունների ներգրավմամբ և վերջնաժամկետները համաձայնեցված են: 
Հարկ է նշել, որ «աղբահանության սխեմա» միջոցառումը նախատեսում է սխեմաների մշակման մեթոդաբանության և կիրառելի համակարգչային մոդելի մշակում, ինչը հստակ ներկայացված է միջոցառումների ծրագրում և վերջնաժամկետ է սահմանված 2020թ. հոկտեմբերը, իսկ դրանց կիրառելիությունը նախատեսված է 2021 թվականի օգոստոս ամսին: Վարձավճարների  հաշվարկման մեթոդաբանության համար, որի իրագործումը ներկայումս քննարկման փուլում է, վերջնաժամկետ է սահմանված 2021 թվականի օգոստոս ամիսը: 
Ինչ վերաբերում է աղբավայրերի պոտենցիալ քանակի կանխատեսումներին՝ ապա այն ներկայացված է ռազմավարության նախագծի 64-րդ կետի 5-րդ ենթակետում, և կսհտակեցվի միջոցառումների ծրագրի 1.1 և 1,2-րդ կետերով նախատեսվող գոտիավորման գործընթացի ընթացքում՝ ՀՀ տարածքում ըստ աշխարհագրական, համապատասխան  ենթակառուցվածքների առկայության, գոյացող թափոնների քանակի ու բաղադրության  և պոտենցիալ տարածքների երկրաբանական հետազոտությունների և ուսումնասիրությունների արդյունքներով:
Ընդհանուր առմամբ դիտողությունները գտնում ենք ոչ կառուցողական, մասնավորապես՝ ՀՀ վարչապետի հանձնարարությամբ ՀՀ էկոնոմիկայի նախարարությունից ակնկալվում էր որոշակի տնտեսական վերլուծություններ, ինչը կարող էր էլ ավելի արդյունավետ դարձնել գործընթացը: 

	Ինչ վերաբերում է «Աղբահանության համակարգի ռազմավարությունը և ռազմավարության կիրարկումն ապահովող միջոցառումների ծրագիրը հաստատելու մասին» ՀՀ կառավարության որոշման նախագծին, ապա առաջարկում ենք․
1․ Հավելված 2-ի 3.5, 3.6, 3.8 կետերով սահմանված գործողություններում ՀՀ էկոնոմիկայի նախարարությունը սահմանել որպես համակատարող, քանի որ տվյալ ոլորտը ՀՀ էկոնոմիկայի նախարարության լիազորություններից դուրս է և ՀՀ ԷՆ չի տիրապետում արտադրողների շրջակա միջավայրը աղտոտելու պատճառներին, թափոնների ձևավորման աղբյուրների, քանակների, գործընթացների և այլնի առանձնահատկություններին։ 
	



Ընդունվել է մասնակի: 
Միջոցառումների ծրագրի 3,5 կետով նախատեսվում է տնտեսական արտոնությունների կիրառման համար օրենսդրական հիմքերի ստեղծում, ինչը գտնում ենք ՀՀ էկոնոմիկայի նախարարության իրավասությունների շրջանակներում է /համակատարողներ են՝ Արդ.նախ, Շրջ.միջ նախ, ՏԿԵՆ/:

	2․Միաժամանակ առաջարկում ենք «Գնումների մասին» ՀՀ օրենքում փոփոխություններ կատարելու հարցը քննարկել ՀՀ ֆինանսների նախարարության հետ։
	Ընդունվել է։
Նախագիծը քննարկվել է ՀՀ ֆինանսների նախարարության հետ: 

	3․ Հավելված 2-ի 3.4 կետի մասով հայտնում ենք, որ 2020թ. ստանդարտների մշակման ծառայությունների  ծրագրի նախագծում ներառված չէ թափոնների վերամշակման և օգտահանման տեխնոլոգիաների, ինչպես նաև արտադրվող  արտադրանքի  համար էկոլոգիապես և մարդու առողջության վրա անվնաս պահանջների, նորմերի և ստանդարտների մշակում: Ստանդարտների մշակումը 2021թ. ծրագրում կնախատեսվի ՀՀ շրջակա միջավայրի նախարարության կողմից ստացված առաջարկությունների հիման վրա:
	Ընդունվել է


	4․ Հավելված 1-ում հնարավորության դեպքում թարմացնել վիճակագրական տվյալները
	Ընդունվել է մասնակի։
ՀՀ մարզերում և Երևանում աղբահանությանն վերաբերող տվյալները, այդ թվում ֆինանսական ինչը հնարավոր է թարմացված են, ինչ վերաբերում է  վիճակագրական պաշտոնական տեղեկատվությանը, հարկ է նշել, որ յուրաքանչյուր  թվականի վիճակագրական պատշտոնական տեղեկատվությունը հրապարակվում է հաջորդ տարվա  կեսերին:

	5․Հավելված 2-ի կետ 1.10-ում «ինֆորմացիոն» բառը փոխարինել «տեղեկատվական» բառով;
	Ընդունվել է

	6․Հավելված 2-ի կետ 3.8-ում անհրաժեշտ է նշել միջոցառման կատարման վերջնաժամկետը
	Ընդունվել է

	7․ Հավելված 1-ի և 2-ի վերնագրերը համապատասխանեցնել որոշման նախագծի վերնագրին։
	Ընդունվել է

	4. ՀՀ Քաղաքաշինության կոմիտե
	21.02.2020թ.

	
	N 01/11.2/1160-2020

	ՀՀ քաղաքաշինության կոմիտեն «Աղբահանության համակարգի ռազմավարությունը և ռազմավարության կիրարկումն ապահովող միջոցառումների ծրագիրը հաստատելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի:
	

	5․ ՀՀ շրջակա միջավայրի նախարարություն
	21.02.2020թ.

	
	1/01.1/1289-2020

	Որոշմամբ հաստատվող «Հայաստանի Հանրապետության աղբահանության համակարգի ռազմավարությունը հավելվածն անհրաժեշտ է համարակալել
	Ընդունվել է

	1. Հավելվածի՝ 
1 7-րդ կետի 8-րդ և 11-րդ ենթակետերը «կրկնակի» բառից հետո լրացնել   «օգտագործման» բառով,

	Ընդունվել է

	2-րդ՝ Աղբահանության մասին օրենսդրությունը» աղյուսակի. 
7-րդ տողի «Օրենսդրություն» սյունակի «Բնապահպանական վճարների դրույքաչափերի մասին» ՀՀ օրենք» բառերից հետո ավելացնել գործում է մինչև 31.12.2020թ.՝ համաձայն Հարկային օրենսգրքի 445-րդ հոդվածի 1-ին մասի 7-րդ կետի
	
Ընդունվել է

	12-րդ՝ «Հարկային օրենսգիրք» տողի համապատասխան «Կարգավորման առարկան» սյունակը խմբագրել հետևյալ բովանդկությամբ՝ «Ընդերքօգտագործման, արտադրության և (կամ) սպառման թափոնները հատուկ հատկացված տեղերում տեղադրելու կամ պահելու համար բնապահպանական հարկի դրույքաչափերը»։
	 Չի ընդունվել: 
Հաշվի առնելով, որ ընդերքօգտագործումը չի վերաբերում սույն ռազմավարությանը, ապա դրա կարգավորումները չեն ներառվել  նախագծում:

	24-րդ կետի Աղյուսակ 3-ում «կգ» բառի փոխարեն գրել «տոննա» բառը,
	Ընդունվել է

	56-րդ կետի 1-ին ենթակետում «Հսկվող», իսկ 2-րդ ենթակետում՝ «Չհսկվող» բառերը հստակեցման կարիք ունեն։
	Ընդունվել է

	2. Հավելված N 2-ի. 
1 «1. Աղբահանություն» բաժնի՝
1.1 կետի «Ակնկալվող ազդեցություն» սյունակում «փոխադրում» բառից հետո ավելացնել «տեղադրում» բառը
	Չի ընդունվել
Քանի որ համակարգչային մոդելով նախատեսվում է աղբի հավաքման և դեպի վերջնակետ փոխադրման գործառույթների իրականացումը, իսկ տեղադրման հետ կապված գործառույթները՝ կապված տեղադրման վայրից /աղբավայր, վերամշկման գործարան/ տեսակավորման կայան և այլն/ տարբեր են, համակարգչային գործիքը այն չի նախատեսում:

	1.10 կետը առաջարկվում է հանել, քանի որ գերատեսչությունների լիազորությունները հստակ սահմանված են և գործառույթներն իրականացվում են լիազորություններին համապատասխան
	Չի ընդունվել:
Հաշվի առնելով, որ տեղեկատվության փոխանակման և լիազորությունների ու վերահսկողությունների  իրականացման գործընթացներում առկա են որոշակի բացեր, առաջարկվում է նախագծով էլ ավելի արդյունավետ դարձնել այն: 

	1.13-րդ կետը առաջարկվում է հանել։ Դրա փոխարեն առաջարկվում է «Աղբահանության և սանիտարական մաքրման մասին» ՀՀ օրենքում ամրագրել առաջացող թափոնների տեսակավորման սկզբունքը սկզբնաղբյուրում, ինչն էլ կապահովի վտանգավոր թափոնների տարանջատումը
	Չի ընդունվել:
Նախագծով առաջարկվում է վտանգավոր թափոնների ոչ միայն տարանջատում, այլ նաև  դրանց էկոլոգիապես կառավարման ընթացակարգերի մշակում: 

	2 «2. Աղբի հեռացման վայրեր»  բաժնի՝ 2.1 և 2.2 կետերի 2-րդ սյունակում հստակեցման կարիք ունի «նվազագույն» բառը,
	Ընդունվել է

	2.4 կետը հանել, քանի որ գործում են ՀՀ Կառավարության 2006 թվականի հուլիսի 13-ի «Թափոնների հեռացման վայրերի ռեեստրի վարման կարգը»  N 1180-Ն որոշումը և ՀՀ բնապահպանության նախարարի 2006 թվականի նոյեմբերի 24-ի «Թափոնների հեռացման վայրերի ռեեստրային գրանցման թերթիկի և ռեեստրի վարման գրքի ձևերը հաստատելու մասին» N 387-Ն հրամանը, որոնց համաձայն է իրականացվում գործող աղբավայրերի ռեեստրի ստեղծումը և վարումը
	Չի ընդունվել
քանի որ նախագծով նախատեսվում է հանրապետությունում առկա բոլոր աղբանոցների գույքագրում՝ աղբանոցի կարգավիճակով, չափերով, շահագործող կազմակերպա-իրավական ձևի վերաբերյալ տեղեկատվությամբ և ամենակարևորը՝  քարտեզագրում՝ պոլիգոնային կտրվածքով,  ինչը հնարավորություն կտա մշտադիտարկում իրականացնել առ ցանց համակարգով: Ընդ որում, ըստ նախնական ուսումնասիրությունների հանրապետության տարածքում առկա են շուրջ 330 աղբանոց, իսկ ռեեստրում գրանցված է միայն շուրջ 90-ը: Այդ կապակցությամբ նշված միջոցառման իրականացում գտնում ենք խիստ անհրաժեշտ: 

	2.5 կետի 2-րդ սյունակում հստակեցման կարիք ունի «Չհսկվող» բառը,

	Ընդունվել է

	2.5 և 2.6 կետերի «Ակնկալվող անմիջական արդյունք» սյունակում «Շրջակա միջավայրի» բառերից հետո ավելացնել «և մարդու առողջության» բառերը։
	Չի ընդունվել
Ակնկալվող ազդեցություն» սյունակում այն ներառված է:

	3 «3. Թափոնների կառավարման հինգաստիճան ստորակարգության կիրառում»  բաժնի՝
3.1 կետի «Ակնկալվող անմիջական արդյունք» սյունակից հանել «սկզբնաղբյուրում տեսակավորման դրույթի ամրագրում,» բառերը՝ հաշվի առնելով սույն առաջարկությունների 3-րդ կետի 1 ենթակետի 3-րդ պարբերությունը
	Չի ընդունվել
Տես՝ առաջարկության 3-րդ կետի 1 ենթակետի 3-րդ պարբերությունը:

	3.3 կետի «Ակնկալվող ազդեցություն» սյունակը շարադրել հետևյալ խմբագրությամբ՝ «Թափոնների արդյունավետ կառավարում»
	Ընդունվել է

	3.8 կետի «Գործողություն» սյունակից հանել «Լիցենզավորման մասին» բառերը, իսկ «Ակնկալվող անմիջական արդյունք» սյունակից՝ «լիցենզավորման» բառը։ Հստակեցման կարիք ունի «Էկոլոգիապես համահունչ պրակտիկաների» արտահայտությունը։
	Ընդունվել է

	6. ՀՀ ֆինանսների նախարարություն
	20.02.2020թ.

	
	N 01/8-1/2284-2020

	Ներկա փուլում ներկայացված նախագծից ոչ միայն չեն հանվել նոր հարկային արտոնություններ կամ խթաններ տրամադրելու դրույթները, այլ նաև չեն ներկայացվել համապատասխան հիմնավորումներ և հակափաստարկներ ՀՀ ֆինանսների նախարարության կողմից ներկայացված դիտարկումների և խնդիրների վերաբերյալ:
Ամփոփելով վերոգրյալը՝ ևս մեկ անգամ հայտնում ենք, որ առաջարկություններն ընդունելի չեն, և առաջարկում ենք աղբահանության արդյունավետ և կայուն համակարգի ներդրման հնարավորությունները քննարկել հարկային օրենսդրության մեջ այնպիսի փոփոխություններ կատարելու օրինակ՝ բնապահպանական հարկի դրույքաչափերը բարձրացնելու կամ վերանայելու շրջանակում, որոնք չեն հանգեցնի պետական բյուջեի հարկային եկամուտների նվազեցման: Այս առումով, առաջարկում ենք Ռազմավարությունից հանել 13‑րդ բաժնի 57-րդ կետի 1-ին, 8-րդ ենթակետերը և 4-րդ ենթակետից՝ «հարկվող եկամտի նվազեցում» բառերը:

	Ընդունվել է

	2. Հաշվի առնելով, որ Կառավարությունը վերանայել է պետական կամ համայնքային հիմնարկների արտաբյուջետային հաշիվներ ունենալու քաղաքականությունը, առաջարկում ենք Ռազմավարության 15-րդ կետից հանել «կամ արտաբյուջետային հաշվից» բառերը, իսկ 17-րդ կետից՝ «կամ արտաբյուջե» բառերը: 
Բացի այդ առաջարկում ենք խմբագրել Ռազմավարության 13-րդ բաժնի 57-րդ կետի 4‑րդ ենթակետը, քանի որ վերոնշյալ կետում նշված ցածր տոկոսադրույքով փոխառություն և դրամաշնորհ հասկացությունները իրենց բնույթով չեն հանդիսանում սուբսիդիա: 

	Ընդունվել է



Ընդունվել է

	3.  Ռազմավարության «IX. Ֆինանսական գնահատական» բաժնի 61-րդ կետով նշվում է, որ աղբահանության ծրագրերի ֆինանսավորման աղբյուրներ կարող են լինել մասնավոր հատվածի ներդրումները և միջազգային ֆինանսական կառույցների կամ օտարերկրյա պետությունների կողմից նպատակային ֆինանսավորումը, հասարակական կազմակերպությունների կողմից ռազմավարության և դրանից բխող գործողությունների իրականացման նպատակային ֆինանսավորումը և օրենքով չարգելված այլ աղբյուրները, մինչդեռ Նախագծի N 2 հավելվածով հաստատվող ՀՀ աղբահանության համակարգի ռազմավարության կիրարկումն ապահովող 2020-2022թթ. գործողությունների ծրագրի (այսուհետ՝ Ծրագիր) 2.5 կետի «Ֆինանսավորում» սյունակում որպես ֆինանսավորման աղբյուր նշվել է ՀՀ պետական բյուջեն, ուստի առաջարկում ենք այն համապատասխանեցնել Ռազմավարության հետ` Ծրագրի 2.5 կետից հանելով «ՀՀ պետական բյուջե,» բառերը:
	Ընդունվել է մասնակի
Հաշվի առնելով, որ նախատեսվում է շուրջ 50 աղբանոցների փակումը ՀՀ պետական բյուջեի միջոցների հաշվին /ՄԺԾԾ հայտը ներկայացվել է քննարկման/, ապա որպես աղբանոցների փակման ֆինանսավորման աղբյուր նշվել է նաև ՀՀ պետական բյուջեի միջոցները: 


	7. Երևանի քաղաքապետարան  
	05․03․2020թ.

	
	01/07-14005

	Առաջարկվում է խմբագրել ռազնավարության նախագծի 22-րդ կետը, քանի որ տեխնիկական հագեցվածությունը ներկայացված է 01.01.2019 թ. դրությամբ:
Հաշվի առնելով, որ ռազմավարության մեջ բարձրացվում են աղբի տեսակավորման և վերամշակման հարցերը և ընդգծվում դրանց կարևորությունը, իսկ որոշման հավելված 2-ում այդ ուղղությամբ որևէ գործողություն չի նախատեսվում՝ առաջարկվում է 2-րդ հավելվածը լրացնել ներ կետով հետրյալ բովանդակությամբ «Կենցաղային աղբի տեսակավորմանն ու վերամշակմանն ուղղված միջոցառումների իրականացում», վերջնաժամկետ սահմանելով 2021 թվականի հունվար ամիսը, իսկ ֆինանսավորումը նախատեսել ՀՀ պետական բյուջեից կամ համայնքային բյուջեից, քանի որ միայն օրենքով նախատեսված աղբյուրների նախատեսման դեպքում վերոնշյալ գործողության կյանքի կոչումը անիրատեսական կարող է լինել: Այն նախատեսելը իրապես կնպաստի գոյացող աղբի ծավալների նվազեցմանը և աղբահանության բնագավառը էապես կմոտեցնի միջազգային չափանիշներին
	Ընդունվել է

Ընդունվել է

	8. ՀՀ արդարադատության նախարարություն
	09.04.2020թ.

	
	01/27.1/7327-2020

	1.«Աղբահանության համակարգի ռազմավարությունը և ռազմավարության կիրարկումն ապահովող 2020-2022 թվականների միջոցառումների ծրագիրը հաստատելու  մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2019 թիվն անհրաժեշտ է փոխարինել 2020 թվով:
	Ընդունվել է

	2. Նախագծի 2-րդ հավելվածի համակատարողը սյունակի «Երևանի քաղաքապետարան բառերից հետո անհրաժեշտ է լրացնել «(համաձայնությամբ) բառը։
	Ընդունվել է

	3. Նախագծի 2-րդ հավելվածի 1.3 միջոցառմամբ նախատեսվում է «աղբի ժամանակավոր պահման համար փոխաբեռնման կայանների շահագործման նորմերի սահմանում միջոցառումը։ Այս առումով անհրաժեշտ է նշել, թե ինչ իրավական ակտով է նախատեսվում իրականացնել վերոնշյալ միջոցառումը։ Նույն դիտողությունը վերաբերում է նաև 2․1, 2․2 և 2․3 միջոցառումներին։
	Պարտադիր կիրառման նորմերը նախատեսվում է սահմանել աղբահանության ոլորտի լիազոր մարմնի հրամանով:

	4. Նախագծի 2-րդ հավելվածում նախատեսված միջոցառումների «Համակատարողը» սյունակից անհրաժեշտ է հանել «Արդարադատության նախարարություն» բառերը, քանի որ ՀՀ արդարադատության նախարարությունը, համաձայն «Նորմատիվ իրավական ակտերի մասին» օրենքի, ցանկացած իրավական ակտի նախագծի վերաբերյալ տրամադրում է պետական փորձագիտական եզրակացություն կամ կարծիք՝ ինքնին հանդիսանալով, որպես համակատարող: 

	Ընդունվել է մասնակի
Օրենքների նախագծերի փորձագիտական եզրակացության տալու մասով համակատարող սյունակից հանվել է ՀՀ արդարադատության նախարարությունը.
 Իսկ այլ միջոցառումներում, որտեղ ակնկալվում է ոչ թե կարծիք կամ փորձագիտական եզրակացություն տալը, այլ անմիջական մասնագիտական մասնակցություն մշակման աշխատանքներին, մասնավորապես՝ 
1.7 Աղբի հավաքման և փոխադրման համար ներգրավվող կազմակերպությունների համար չափանիշների և գործունեության պայմանների սահմանում,
1,8 Աղբահանության ծառայությունների մատուցման պայմանագրային դաշտի բարելավում 
Թափոնների հիերարխիայի իրագործմանը նպաստող գործողությունների համար տնտեսական արտոնությունների կիրառման օրենսդրական հիմքերի ստեղծում և այլ միջոցառումներում՝ ՀՀ արդարադատության նախարարությունն ընդգրկվել է որպես  համակատարող: 

	
	

	9. ՀՀ վարչապետի մոտ 2020 թվականի հուլիսի 29-ին կայացած խորհրդակցության                  N Վ/164-2020 արձանագրություն 
	29.07.2020թ.

	
	Վ/164-2020

	  1) ՀՀ-ի աղբահանության համակարգի ռազմավարության նախագծում և միջոցառումների ծրագրում նոր աղբավայրերի ներդրմանն և գործող աղբավայրերի փակմանը զուգահեռ նախատեսել ՀՀ-ում աղբավայրերից դուրս կուտակված աղբի հետագա մաքրման և վերացման միջոցառումներ
	Ընդունվել է

	2) ՀՀ վարչապետի խորհրդական Լևոն Մազմանյանի հետ համատեղ քննարկել և ՀՀ-ի աղբահանության համակարգի ռազմավարության նախագիծը լրամշակել՝ այն համադրելով Հայաստանի 2020-2050 թվականների վերափոխման ռազմավարության անթափոն Հայաստանի աղբի կառավարման միջնաժամկետ և երկարաժամկետ թիրախային արդյունքային ցուցանիշների հետ:
	Ընդունվել է

	10. ՀՀ վարչապետի աշխատակազմ                                                                                                      (ՀՀ փոխվարչապետ Մ.Գրիգորյանի գրասենյակ)  
	27.01.2021թ.

	
	02/08.1/2026-2021

	1. Որոշման նախագծի Հավելված 1-ում՝ Աղյուսակ 3, ի թիվս այլ ենթաօրենսդրական ակտերի  նշված է  ՀՀ կառավարության 2016 թվականի դեկտեմբերի 8-ի թիվ 49 արձանագրային որոշմամբ հավանության արժանացած Հայաստանի Հանրապետության 2017-2036 թվականների կոշտ կենցաղային թափոնների կառավարման համակարգի զարգացման ռազմավարությունը։ Սակայն, պարզ չէ, արդյոք այն ճանաչվելու է ուժ կորցրած, թե շարունակելու է գործել Աղբահանության համակարգի ռազմավարությանը զուգահեռ: Առաջարկում ենք անդրադառնալ այս հարցին. 



	ՀՀ կառավարության 08.12.2016թ թիվ 49 արձանագրային որոշմամբ հավանության արժանացած «ՀՀ 2017-2036 կոշտ կենցաղային թափոնների կառավարման համակարգի զարգացման ռազմավարության համար հիմք է հանդիսացել Ասիական զարգացման բանկի ֆինանսավորմամբ 2013թ. մշակված «Հայաստանի կոշտ կենցաղային թափոնների կառավարման ոլորտի ռազմավարական զարգացման պլանը, ճանապարհային քարտեզը և երկարաժամկետ ներդրումային պլանը» փաստաթուղթը: Հաշվի առնելով, որ ԱԶԲ-ի կողմից 2013 թվականին իրականացված հետազոտությունները և վերլուծությունները արտացոլված են նշված ռազմավարության մեջ, և միաժամանակ  ռազմավարության մեջ արտացոլված դրույթները համահունչ են «ՀՀ աղբահանության ռազմավարության» նախագծի  դրույթներին, ուստի ժամանակագրության տեսանկյունից առաջարկում ենք երկու ռազմավարություններն էլ գործեն

	2.Որոշման նախագծի Հավելված 1-ի 6-րդ բաժինը վերանգրված է «Ռազմավարության խնդիրները», մինչդեռ, մեր կարծիքով, դրանում շարադրված են աղբահանության ոլորտի խնդիրները, օրինակ՝ Աղբահանության ծառայությունների մատուցման ցածր որակը հանրապետության ողջ տարածքում, Շահագործվող տեխնիկայի ֆիզիկական մաշվածությունը: Առաջարկում ենք խմբագրել բաժնի վերնագիրը:   
	Ընդունվել է

	3. Հավելված 1-ի 54-րդ կետի 2-րդ ենթակետում նշվում է, որ «Ինտեգրված աղբահանության համակարգի ներդրման համար առաջարկվում է գոտիավորել հանրապետության տարածքը՝ սահմանափակ թվով  տարածաշրջաններով  (ոչ ավելի քան տաս):  Կարծում ենք, որ ռազմավարության մեջ ոչ թե պետք է առաջարկվի, այլ հստակ սահմանվի, որ որդեգրվելու է այդ մոտեցումը: Այս խմբագրությամբ պարզ չի դառնում, թե դա խնդրի լուծմանն ուղղված առաջարկություն է, թե ընդունված որոշում: 
	Ընդունվել է

	4. Նախագծի հավելված 1-ի 64-րդ կետի համաձայն «մինչև 2023 թվականը աղբահանության ծառայություններ չմատուցվող 58 գյուղական համայնքներում կմատուցվեն աղբահանության ծառայություններ»: Այնուհանդերձ, Հավելված 2-ում չկան հստակ սահմանված միջոցառումներ՝ մինչև 2023 թվականը աղբահանության ծառայություններ չմատուցվող 58 գյուղական համայնքներում աղբահանության ծառայությունների մատուցման վերաբերյալ: Որո՞նք են այդ համայնքները, ի՞նչ գործիքակազմով է իրականացվելու նշվածը: Առաջարկում ենք Հավելված 2-ում առանձնահատուկ անդրադառնալ այդ 58 գյուղական համայնքներում աղբահանության ծառայությունների մատուցման իրականացման մոտեցումներին և նախատեսել կոնկրետ միջոցառումներ: 
	Աղբահանության ռազմավարության կիրարկումն ապահովող միջոցառումների ծրագրի նախագծի 1.2, 1,3, 1,5, 1,6 1.7, 1,12, 1.13, 1.14 միջոցառումների իրականացման, դրանց կյանքի կոչման արդյունքում  հանրապետության բոլոր բնակավայրերը կընդգրկվեն աղբահանության համակարգում: 

	5. Նախագծի հավելված 1-ի 64-րդ կետի 4-րդ ենթակետի համաձայն «մինչև 2025 թվականը քաղաքացիները և տնտեսվարող սուբյեկտները սկզբնաղբյուրում կտեսակավորեն գոյացող աղբի առնվազն 10%-ը»: Ի՞նչ տրամաբություն է դրված սահմանված 10 %-ի հիմքում, ինչպե՞ս կարելի է տեսակավորել, սակայն միայն 10% ով: Առաջարկում են պարզաբանել այդ դրույթը, օրինակ՝ ո՞ր տեսակի աղբը դեռևս կշարունակի հավաքվել չտեսակավորված: Արդյո՞ք, հնարավոր չէ ապահովել աղբի տեսակավորման առավել առաջանցիկ տեմպեր: 

	Հաշվի առնելով, որ սկզբնաղբյուրում աղբի համակարգված տեսակավորման համակարգի ներդրման համար առաջնահերթ  կարգով անհրաժեշտ է ապահովել տեսակավորման ենթակառուցվածքների գործող համակարգ՝  վերամշակման ենթակա աղբի վերամշակման ապահովումով՝ սկսած տնային տնտեսություններում համապատասխան տարրաների ապահովումից մինչև համապատասխան տրանսպորտային միջոցների միջոցով վերամշակող գործարանների տեղափոխումը՝ աղբահանության ինտեգրված սխեմաների կիրառմամբ համապատասխան կուտակման կամ վերամշակման վայրեր: Ընդ որում, առաջնային խնդիր է տեսակավորվող աղբի քանակի և տեսակի վերաբերյալ ճշգրիտ տվյալները, վերամշակման ենթակա աղբի քանակը և վերամշակող ընկերությունների հնարավորություն-ները՝ նորմերին ու ստանդարտներին համապատասխան վերամշակում իրականացնելու համար:  Ռազմավարությամբ չի ակնկալվում սիրողական մակարդակում մի քանի տասնյակ կամավորների կողմից տեսակավորված աղբի հավաքում ու տեղափոխում համապատասխան վայրեր, այլ ամենակարևորը ակնկալվում է համապատասխան համակարգի ներդրման համար օրենսդրական և ինստիտուցիոնալ հիմքերի ստեղծում, և  իհարկե նման մշակույթի ձևավորում, այդ թվում՝ խրախուսող ու աջակցող մեխանիզմների կիրառմամբ: Ինչպես նաև տնտեսվարող սուբյեկտների պարագայում նույնպես մշակվելու են նոր կարգեր աղբի կառավարման մասով: Ակնկալվում է այդ ուղղությամբ ահռելի աշխատանքների իրականացում նաև բնակչության շրջանակներում ՀՀ բոլոր բնակավայրերում /և գյուղական և քաղաքային/, և այդ աշխատանքները ներառված են ռազմավարության կիրարկումն ապահովող միջոցառումների ծրագրում: Ոստի ռազմավարության մեջ ներառված ժամկետներն ու ցուցանիշները արդյունք ենք վերորհիշյալ, ինչպես նաև ռազմավարությամբ և միջոցառումների ծրագրով նախատեսված  տրամաբանական և շարունակական գործընթացի: 

	6. Նախագծի հավելված 1-ի 64-րդ կետի 6-րդ ենթակետի համաձայն «Հեռանկարային զարգացումների տեսանկյունից կստեղծվեն սահմանափակ թվով տարածաշրջանային ԵՄ չափանիշներին համապատասխան աղբավայրեր  (ոչ ավելի քան 10) և վերամշակման ու օգտահանման գործարաններ։ Ընդ որում, մինչև 2025 թվականը հանրապետությունում կկառուցվի և կշահագործվի ԵՄ չափանիշների ու նորմերին  համապատասխան երկու սանիտարական աղբավայր»:  Առաջարկում ենք սահմանել, թե ինչ ժամկետներում հնարավոր կլինի կառուցել մնացած 8-ը աղբավայրերը: Նաև առաջարկում ենք ռազմավարության մեջ  սահմանել, թե երբ հնարավոր կլինի Հայաստանում ունենալ աղբահանության ցանկալի մոդելը՝ իր ենթակառուցվածքներով: 

	Չի ընդունվել 
Հաշվի առնելով, որ մնացած աղբավայրերի կառուցումը կախված է ֆինանսական միջոցների առկայությունից, ուստի անհնար է ասել երբ կարող են կառուցվել: Աղբահանության մոդելի ժամկետները նույնպես կախված է ֆինանսական ներդրումներից: Հարկ է նշել, որ Հրազդանի և Երևանի աղբավայրերի կառուցման համար աշխատանքները սկսվել են 2016 թվականից և զուտ ուսումնասիրություններն ու հետազոտությունները տևել են 3 տարի, Հրազդանի դեպքում՝ նաև նախագծումը: Հարկ է նշել, որ նշված աղբավայրերը կառուցվում են միջազգային ֆինանսական կառուցների վարկային և դրամաշնորհային միջոցներով: 

	7. Նախագծի հավելված 2-ի 2.6 կետում նախատեսվում է «Առնվազն երկու նոր սանիտարական աղբավայրերի կառուցում` Հրազդանում (այդ թվում` երկու փոխաբեռնման կայաններ Ակունք և Մարտունի համայքներում) և Երևանում», իրագործման ժամկետը՝ 2022թ. դեկտեմբեր: Իսկ Նախագծի հավելված 1-ի 64-րդ կետում աղբավայրերի կառուցումը սահմանված է մինչև 2025թ.  Առաջարկում ենք համապատասխանեցնել ժամկետները: 

	Ընդունվել է մասնակի
 Միջոցառումների ծրագրի 2.6 կետում նշված է «Առնվազն երկու նոր սանիտարական աղբավայրերի կառուցում, քանի որ Հրազդանի աղբավայրի կառուցման աշխատանքները նախատեսվում է սկսել 2021 թվականի սկզբին, իսկ Երևանինը՝ 2021 թվականի երկրորդ կեսին: 
Իսկ ռազմավարության նախագծի 64-րդ կետի 6-րդ ենթակետում նշված է «կկառուցվի և կշահագործվի ԵՄ չափանիշների ու նորմերին  համապատասխան երկու սանիտարական աղբավայր»:  


	8. Նախագծի հավելված 2-ի 1.8 կետում նախատեսվում է բարձրահարկ բազմաբնակարան շենքերում աղբամուղերի արդիականացման կամ դրանց փակման ուղղությամբ առաջարկությունների մշակում և ներկայացում: Առաջարկում ենք սահմանել, թե երբ կսկսվի աղբամուղերի արդիականացման կամ դրանց փակման գործընթացը:  

	Չի ընդունվել
Հաշվի առնելով, որ աղբամուղերի արդիականացման և փակման գործընթացը կախված է միջոցառումների ծրագրի նախագծով նախատեսվող առաջարկությունների փաթեթից, դրա կիրարկման որոշումից և ֆինանսական գնահատականից՝  հետևաբար գործընթացը նախատեսվում է սկսել վերոհիշյալ գործողությունների արդյունքներով և իհարկե ֆինանսական միջոցենրի առկայության ժամանակ

	9․ Նախագծի հավելված 2-ում 2020թ. ընթացքում նախատեսված միջոցառումները վերանայել և կատարել համապատասխան փոփոխություններ:
10․ Անհրաժեշտության դեպքում վերանայել Ռազմավարությունը՝ պայմանավորված 2020 թվականի սեպտեմբերի 27-ին Արցախի Հանրապետության նկատմամբ սանձազերծված պատերազմով
	Ընդունվել է

	11. ՀՀ վարչապետի աշխատակազմ                                                                                                      (իրավաբանական վարչություն)
	27.01.2021թ.

	
	02/08.1/2026-2021

	1. Նախագծով հաստատված N 2 հավելվածում սահմանված է 1.1-ին միջոցառումը՝ աղբահանության տեղական պլանների կազմման մեթոդաբանության մշակումը, որի ակնկալվող անմիջական արդյունքն է համարվում յուրաքանչյուր համայնքի համար աղբահանության պլանների կիրառումը: Սակայն առանց յուրաքանչյուր համայնքի համար աղբահանության պլանները կազմելու, հնարավոր չի լինի այդ պլանների կիրառումը, իսկ յուրաքանչյուր համայնքի համար աղբահանության պլանները կազմելը ներառված չէ միջոցառումների ծրագրում:
	Ընդունվել է: 


	2. Նախագծով հաստատված N 1 հավելվածի "Ռազմավարության իրականացման ուղիները և առաջարկվող լուծումները" վերտառությամբ VII բաժնի  (այսուհետ՝ Բաժին) մի շարք կետեր ներառված չեն Նախագծով հաստատված N 2 հավելվածի միջոցառումների ծրագրում: Օրինակ՝ Բաժնի 63-րդ կետի 4-րդ ենթակետի համաձայն՝ անհրաժեշտ է միջոցներ ձեռնարկել հանրապետության համալսարանների և միջազգային համալսարանների համագործակցության ուղղությամբ՝ աղբահանության, կոշտ կենցաղային թափոնների վերամշակման և շրջակա միջավայրի պահպանության գծով մասնագետների՝ միջազգային ստանդարտներին համապատասխան վերապատրաստման նպատակով: Այս ենթակետով առաջարկվող լուծումը ներառված չէ միջոցառումների ծրագրում:

	Ընդունվել է: 


	3. Նախագծով հաստատված N 2 հավելվածում ներկայացված միջոցառումները դասավորված չեն ըստ ժամանակագրական հաջորդականության: Մասնավորապես՝ 1.1-ին միջոցառման իրականացման վերջնաժամկետը՝ 2021 թ. փետրվարն է, իսկ 1.4-րդ միջոցառման իրականացման վերջնաժամկետը՝ 2021 թ. հունվարը:

	Ընդունվել է: 
Միաժամանակ հարկ է նշել , որ միջոցառումների ծրագիրը բաժանված է ըստ ոլորտային բաժինների և միջոցառումների հերթականությունը թեմատիկ են դասավորված: 


	4. Նախագծի հիմնավորման մեջ նշված է, որ ՀՀ Կառավարության որոշման նախագծի ընդունումը պայմանավորված է ՀՀ Կառավարության 2019 թվականի մայիսի 16-ի "Հայաստանի Հանրապետության Կառավարության 2019-2023 թվականների գործունեության միջոցառումների ծրագիրը հաստատելու մասին" N 650-Լ որոշման (այսուհետ՝ Որոշում) 1-ին հավելվածով հաստատված միջոցառումների ցանկի 226.3-րդ միջոցառման կատարման ապահովմամբ: Սակայն Որոշման 226.3-րդ միջոցառման տողի "ժամկետ" սյունյակում գրված է՝ 2019 թվականի օգոստոսի 3-րդ տասնօրյակ: Հետևաբար Նախագծի ներկայացման ժամկետը սպառվել է:
	Նախագիծը ՀՀ կառավարության 16.05.2019թ N 650-Լ որոշմամբ սահմանված սահմանված ժամկետում ներկայացվել է ՀՀ վարչապետի աշխատակազմ, քանի որ նախատեսվում էր ռազմավարությունը քննարկել փոխվարչապետի և այնուհետև ՀՀ վարչապետի մոտ, այնուհետև ռազմական իրավիճակում նշված հարցերի քնարկումը հետաձգվել էր, այդ իսկ պատճառով լրամշկված տարբերակի ներկայացման  ժամկետները երկարաձգվել են:


	12. ՀՀ վարչապետի աշխատակազմ                                                                                   (տարածքային զարգացման և շրջակա միջավայրի հարցերի վարչություն) 
	27.01.2021թ.

	
	02/08.1/2026-2021

	1. Թեև Ռազմավարությամբ անդրադարձ կատարվել է թափոնների  մշակման, օգտահանման և վերականգման տեխնոլոգիաներին, այնուամենայնիվ հստակ նկարագրված չէ, թե ո՞ր ուղղությամբ ենք այսուհետ առաջնորդվելու աղբահանության և թափոնների կառավարման ոլորտում, նախանշված չեն թափոնների տեսակավորման, վերամշակման արդյունքում էներգիայի արտադրությանն ուղղված կոնկրետ գործուն առաջարկներ, միջոցառումների ծրագրում նախատեսված չեն վերոգրյալ աշխատանքներն առնվազն մեկնարկելու վերաբերյալ քայլեր և ժամկետներ: Սույն դիտողությունը պայմանավորված է նաև այն հանգամանքով, որ մի շարք ընկերություններ և կազմակերպություններ բազմիցս դիմել են ՀՀ-ում աղբի վերամշակման արդյունքում էներգիայի արտադրության հիմնման առաջարկներով, որոնք փաստացի հետաձգվել են ՀՀ-ում թափոնների կառավարման ռազմավարական մոդելի ընտրության, հանրապետությունում առկա և գոյացող թափոնների քանակի և տեսակի հստակեցման, պոտենցիալի գնահատման, պետության կողմից նախատեսվող աջակցության մեխանիզմների ներդրման պատճառաբանություններով: 


	Ռազմավարության նախագծի 57-րդ կետով ներկայացված են հանրապետությունում կոշտ թափոնների վերամշակման կիրառելի տեխնոլոգիաները: Հաշվի առնելով մորֆոլոգիական կազմի ուսումնասիրության արդյունքները և այն փաստը, որ նախատեսվում է սկզբնաղբյուրում տեսակավորված հավաքում, ռազմավարությամբ հստակ ներկայացված է վերամշակման ենթակա թափոնների օգտահանման տարբերակները: Ինչ վերաբերում է «մի շարք ընկերությունների և կազմակերպությունների առաջարկներին», ապա դեռևս ոչ մի ընկերություն հստակ առաջարկություն չի ներկայացրել Հայաստանի Հանրապետությունում աղբի հավաքման և վերամշակման  հարցով, բացառությամբ ընդհանրացված պիրոլիզի և գազիֆիկացման տեխնոլոգիայով փորձնական վերամշակման առաջարկությունները,  որոնց մասով ռազմավարությամբ ներկայացված է, որ  կոշտ թափոնների պիրոլիզի և սինտեզ գազիֆիկացման տեխնոլոգիաների հաջողված փորձ դեռևս գոյություն չունի աշխարհում: Դա է պատճառը, որ պիրոլիզի տեխնոլոգիայով մշակում առաջարկող որոշ միջնորդ-կազմակերպություններին առաջարկվել է սպասել, մինչև նախարարության կողմից պատվիրված այդ տեխնոլոգիայի վերաբերյալ ուսումնասիրության արդյունքներ ստանալն ու հրապարակումը: 



	1. Առաջարկում ենք Նախագծով նախատեսել դրույթ, համաձայն որի՝ առնվազն կիսամյակային կտրվածքով ՀՀ ՏԿԵ նախարարության կողմից ՀՀ վարչապետի աշխատակազմ կներկայացվի միջոցառումների ծրագրի իրականացման արդյունքների վերաբերյալ հաշվետվություն:

	Ընդունվել է մասնակի:
 Հաշվի առնելով միջոցառումների ծրագրի իրականացման ժամկետները և դրանց տևողությունը՝ ընդ որում արդյունքային ցուցանիշների մասով, առաջարկվում է տարեկան կտրվածքով ներկայացվնել հաշվետվություն

	2․ Առաջարկում ենք քննարկել Նախագծով հաստատվող N 1 հավելվածում արձանագրային որոշումներին հղում տալու նպատակահարմարության հարցը
	Չի ընդունվել
Նախագծի 1-ին հավելվածում ներկայացված են ոլորտին առնչվող բոլոր օրենսդրական և ենթաօրենսդրական ակտերը: 


	   3․ Ռազմավարության VII բաժնի 54-րդ կետի 2-րդ ենթակետով նախատեսվում է, որ «Ինտեգրված աղբահանության համակարգի ներդրման համար առաջարկվում է գոտիավորել հանրապետության տարածքը՝ սահմանափակ թվով տարածաշրջաններով  (ոչ ավելի քան 10): Գոտիավորման տեղակայումն ու քանակը պետք է որոշվեն առանձին ուսումնասիրությունների արդյունքում՝ հիմնված բնակավայրերի աշխարհագրական դիրքի, գոյացող աղբի քանակի և տեսակի, ծախսարդյունավետության և ծառայությունների մատչելիության վրա: Սակայն սույն առաջարկն իրագործելու նպատակով»: Մինչդեռ նպատակին հասնելու համար գործուն քայլեր ու մեխանիզմներ, այդ թվում նաև N 2 հավելվածով միջոցառում նախատեսված չէ:  
	Չի ընդունվել
Միջոցառումների ծրագրի նախագծի 1.12 միջոցառմամբ «Աղբահանության և կոշտ թափոնների կառավարման գործընթացների  գոտիավորում»  հստակ նշված է  միջոցառումը,  նախատեսվող գործողությունները և ակնկալվող արդյունքը

	1. Նախագծով հաստատվող N 2 հավելվածի մասով՝
1. Ռազմավարության կիրարկումն ապահովող միջոցառումների ծրագրով նախատեսված է 33 միջոցառում, որից 7-ի (այդ թվում՝ 3-ի մեկնարկը հետագա շարունակությամբ) իրականացումը նախատեսված է 2020, իսկ 23-ինը՝ 2021 թվականի ընթացքում: Հարկ է նշել, որ ողջ ծրագրով նախատեսված միջոցառումներից միայն 5-ի դեպքում չի պահանջվում ֆինանսավորում, իսկ մյուս միջոցառումների ֆինանսավորումն ակնկալվում է իրականացնել ՀՀ պետական բյուջեի, համայնքային բյուջեների, օրենքով չարգելված այլ միջոցների կամ դոնոր կազմակերպություններից ներգրավվող միջոցների հաշվին: Մինչդեռ, Ռազմավարության IX բաժնում և միջոցառումների ծրագրում ևս ֆինանսական գնահատականը և ֆինանսավորման հստակ աղբյուրներն ակնհայտ չեն: Վերոգրյալից անհասկանալի է դառնում, թե ինչպե՞ս են կյանքի կոչվելու միջոցառումները, որոնց ֆինանսական գնահատականը մինչ օրս անհայտ է: 


	Խմբագրման արդյունքում ժամկետները փոխվել են, իսկ ինչ վերաբերում է ֆինանսական գնահատականներին, ապա յուրաքանչյուր ծրագրի համար տեխնիկատնտեսական ուսումնասիրության արդյունքում և հստակ ծրագրային առաջարկների կազմման դեպքում միայն հնարավորություն կլինի տալ դրա իրականացման ֆինանսական գնահատականը: Մի շարք միջոցառումների դեպքում էլ սովորաբար ֆինանսական գնահատականներ տրվում են դոնոր կազմակերպության կողմից, որոնց համար տեխնիկական առաջարկություն է ներկայացվում նախարարության կողմից և  այն հավանության է արժանանում դոնոր կազմակերպության կողմից ու կազմակերպությունը գնահատելով այն՝ մրցույթ է իրականացնում, ընտրում փորձագետներին, որոնք էլ  համագործակցելով նախարարության հետ իրականացնում են ուսումնասիրություն, կամ փաստաթղթերի կամ գործիքակազմի մշակում: Հարկ է նշել, որ մի շարք միջոցառումներ արդեն իսկ բանակցությունների փուլում են դոնոր կազմակերպությունների հետ: 


	    2) Հստակեցման կարիք ունի, թե ի՞նչ իրավական ակտով և ո՞ր մարմնի կողմից են հաստատվելու կամ սահմանվելու 1.1, 1.4-1.7, 1.12, 2.2-2.4, 3.2, 3.4, 3.7, 4.3 և 4.4 միջոցառումներով նախատեսված ընթացակարգերը, նորմերը և պայմանները: Հարկ է նկատի ունենալ, որ եթե դրանք հաստատվելու են ՀՀ կառավարության, ՀՀ պետական, տարածքային կառավարման կամ տեղական ինքնակառավարման մարմինների կողմից, ապա անհրաժեշտ է, որ լիազորող նորմերը օրենքով ևս ամրագրված լինեն: Միաժամանակ, ՀՀ կառավարության կողմից հաստատվելու կամ  ՀՀ կառավարության կողմից օրենսդրական նախաձեռնության դեպքում անհրաժեշտ է նախատեսել նաև ժամկետ իրավական ակտը ՀՀ վարչապետի աշխատակազմ ներկայացնելու համար:
		Նշված միջոցառումներով նախատեսված մեթոդաբանությունները և ընթացակարգերը նախատեսվում է սահմանել և հաստատել աղբահանության ոլորտի պետական լիազոր մարմնի գերատեսչական նորմատիվ և այլ ակտերով: Ընդ որում, այդ կապակցությամբ անհրաժեշտ օրենսդրական փոփոխություներ նախատեսվում է նախագծի 3.1   միջոցառման շրջանակներում:  


	     3) 1.1 միջոցառմամբ նախատեսվում է Աղբահանության տեղական պլանների կազմման մեթոդաբանության մշակում, որի ակնկալվող անմիջական արդյունքն է յուրաքանչյուր համայնքի համար աղբահանության պլանների կիրառումը: Սույնով պայմանավորված հստակեցման կարիք ունի, թե արդյո՞ք մշակվող 1 մեթոդաբանությունը կիրառելի է լինելու բոլոր համայնքներում, թե՞ յուրաքանչյուր համայնք առանձին պետք է մշակի աղբահանության պլան, որը բխելու է մշակվող մեթոդաբանությունից: Հակառակ դեպքում անհրաժեշտ կլինի նախատեսել առանձին միջոցառում և ավելի իրատեսական ժամկետ 2021թ-ի փետրվարի փոխարեն:

	Ընդունվել է մասնակի: 
1.1 միջոցառմամբ, խմբագրման արդյունքում 1.2 միջոցառմամբ,  նախատեսվում է մշակել աղբահանության տեղական պլանների մշակման մեթոդաբանություն, որը կօգնի համայնքներին կազմել իրենց տեղական պլանները: 


	1) 1.2 միջոցառմամբ նախատեսվում է Աղբահանության սխեմաների մշակման մեթոդաբանության և կիրառելի համակարգչային մոդելի (GIS համակարգի կիրառմամբ)  մշակում: Սույն կետի մասով առաջարկում ենք որպես համակատարողներ նախատեսել ՀՀ ԲՏԱ նախարարությանը և «ԷԿԵՆԳ» ՓԲԸ-ին՝ համաձայնեցնելով վերջիններիս հետ:
	Ընդունվել է մասնակի: 
Սակայն հարկ է նշել, որ նշված ծրագիրը զուտ աղբահանության սխեմաներին է վերաբերում, բազաները աղբահանության կիրառելի մեթոդաբանությամբ, ինչը լայն կիրառություն ունի եվրոպական զարգացած երկրներում, և ՀՀ ԲՏԱ նախարարությունում ու ԷԿԵՆԳ» ՓԲԸ-ում աղբահանության ոլորտի մասնագետների առկայության դեպքում միայն հնարավոր է արդյունավետ համագործակցություն։ 

	1.3 միջոցառմամբ նախատեսվում է ՀՀ համայնքներում աղբահանության «խելացի» սխեմաների կիրառում, սակայն լրացուցիչ հստակեցման կարիք ունի, թե ի՞նչ է այն իրենից ենթադրելու:

	Խմբագրման արդյունքում 1.3-ը դարձած  1.13 միջոցառման ակնկալվող արդյունք բաժնում մանրամասն ներկայացված է թե ինչ է իրենից ենթադրում:



	1.8 միջոցառումից պարզ չէ, թե ու՞մ են ներկայացվելու Բարձրահարկ բազմաբնակարան շենքերում աղբամուղերի արդիականացման կամ դրանց փակման ուղղությամբ մշակված առաջարկությունները:

	Ընդունվել է


	1.9 միջոցառմամբ նախատեսվում է Աղբի հավաքման և փոխադրման համար ներգրավվող կազմակերպությունների համար գործունեության պայմանների սահմանում: Անհրաժեշտ է հստակեցնել, թե ի՞նչ իրավական ակտով են սահմանվելու վերոգրյալ պայմանները և ու՞մ կողմից:

	Խմբագրման արդյունքում 1.9-ը դարձած  1.5  միջոցառմամբ նախատեսվում է այն սահմանել լիազոր մարմնի գերատեսչական ակտով /տես կետ 5.2/


	1. 2.5 միջոցառմամբ նախատեսվում է քաղաքաշինական, բնապահպանական և սանիտարական նորմերին չհամապատասխանող առնվազն 50 աղբանոցների փակում, միաժամանակ Ռազմավարության 32-րդ կետից հայտնի է դառնում, որ ՀՀ մարզերի ու համայնքների մասնակցային գործընթացով գույքագրված և քարտեզագրված աղբանոցների թիվը 2020 թվականի մայիս ամսվա դրությամբ կազմում է 297: Առաջարկում ենք ներկայացնել պարզաբանում մնացյալ 247 աղբավայրերի հետագա ճակատագրի վերաբերյալ: 

	Չի ընդունվել
Հաշվի առնելով, որ ռազմավարության նախագծով ներկայացված է, որ  երկարատև ժամկետում նախատեսվում է հանրապետության տարածքում ունենալ մինչև 10 աղբավայր /կամ առնվազն  6 աղբավայր/ ինչը կապված է տեխնիկակատնտեսական և երկրաբանական հետազոտությունների հետ/ , ուստի այդ դեպքում պարզ է, որ մյուս բոլոր աղբանոցները փակվելու են, իսկ կարճաժամկետ կտրվածքով մինչև 2023 թվականի վերջ նախատեսվում է փակել առնվազն 50 աղբանոց: 



	2.6 միջոցառմամբ նախատեսվում է առնվազն 2 նոր սանիտարական աղբավայրերի կառուցում` Հրազդանում և Երևանում, որի համար ժամկետ է սահմանված 2022թ-ի դեկտեմբերը: Սույն մասով հարկ է նկատի ունենալ, որ ՀՀ կառավարության 07.06.2020թ-ի N 699-Ա որոշմամբ հավանություն է տրվել «ՀՀ և ԵՆԲ-իի միջև 16.10.2015 թ-ին ստորագրված «Երևանի կոշտ թափոններ-փուլ 1» ֆինանսական պայմանագրի թիվ 1 փոփոխության ստորագրման առաջարկությանը, համաձայն որի՝ Նուբարաշենում նոր սանիտարական աղբավայրի կառուցման համար տրամադրված ֆինանսական աջակցության մասհանման ժամկետը երկարաձգվել է մինչև 29.12.2023թ-ը
	Ընդունվել է
Միաժամանակ հարկ է նշել, որ միջոցառումների ծրագրի գործողությունների ժամկետում միջոցառմամբ նշված է աղբավայրերի կառուցում, այլ ոչ թե կառուցում և շահագործում: 


	1. 3.1 և 3.8 միջոցառումների դեպքում ևս անհրաժեշտ է նախատեսել նաև ժամկետ իրավական ակտերը ՀՀ վարչապետի աշխատակազմ ներկայացնելու համար:
	Ընդունվել է:


	13. ՀՀ վարչապետի աշխատակազմ                                                                                                      (իրավաբանական վարչություն)  
	02․03.2021թ.

	
	

	Նախագծի նախաբանում հղում է կատարված «Աղբահանության և սանիտարական մաքրման մասին» օրենքի 4․1-ին հոդվածի 1-ին մասին, սակայն նշված դրույթը նախագծի նախաբանում նշելը չի բխում Սահմանադրության 6-րդ հոդվածի 2-րդ մասից, քանի որ այս դեպքում նախագծի նախաբանում որպես լիազորող նորմ կարող է նշվել միայն այն օրենսդրական իրավական ակտի դրույթը, որում անմիջապես նշված է, որ ՀՀ կառավարությունն իրավասու է հաստատել աղբահանության համակարգի ռազմավարությունը և դրա կիրառկումն ապահովող միջոցառումների ծրագիրը։

	Ընդունվել է

	
	

	14. ՀՀ վարչապետի աշխատակազմ (ԶՇՄՀ վարչություն)  
	02․03․2021թ

	1․Նախանշել թափոնների տեսակավորման, վերամշակման արդյունքում էներգիայի արտադրությանն ուղղված կոնկրետ գործուն առաջարկներ, միջոցառումների ծրագրում նախատեսել վերոգրյալ աշխատանքներն առնվազն մեկնարկելու վերաբերյալ քայլեր և ժամկետներ: Առաջարկը չի ընդունվել: 

	Թափոնների տեսակավորման  ու վերամշակման համար հիմք հանդիսացող կոնկրետ ու գործուն   առաջարկները ներառված են միջոցառումների ծրագրի 1․2, 1․2, 1․4, 1․5, 1․6, 1․8, 1․9, 1․11-ից 1․14 կետերում , 3-րդ բաժինն ամբողջությամբ, 4-րդ բաժինն ամբողջությամբ։ Հարկ է նշել ևս մեկ անգամ, որ անհնար է խոսել ու ներկայացնել աղբից էներգիայի արտադրություն, առանց համապատասխան աղբի քանակի ու որակի ապահովման։ Իսկ այդ ամենի համար նախատեսված են նախագծով համապատասխան միջոցառումներն ու գործընթացները։

	2. Նախագծով նախատեսել դրույթ, համաձայն որի՝ առնվազն կիսամյակային կտրվածքով ՀՀ ՏԿԵ նախարարության կողմից ՀՀ վարչապետի աշխատակազմ կներկայացվեր միջոցառումների ծրագրի իրականացման արդյունքների վերաբերյալ հաշվետվություն: Սույն կետի մասով հարկ է նշել, որ նախարարությունն ըստ էության համաձայնվել է առաջարկի հետ, թեև իր հերթին առաջարկել է տարեկան կտրվածքով ներկայացվնել հաշվետվությունը, այնինչ նախագծում հիշյալ կետը չի լրացվել: 
	ՀՀ օրենդրությամբ սահմանված կարգով տարեկան հաշվետվություն է ներկայացվում ռազմավարությունների միջոցառումների կատարման մասով


	3. Հստակեցնել ինչպե՞ս են կյանքի կոչվելու միջոցառումները, որոնց ֆինանսական գնահատականը մինչ օրս անհայտ է, ինչին ի պատասխան ներկայացվել է, որ յուրաքանչյուր ծրագրի համար տեխնիկատնտեսական ուսումնասիրության արդյունքում և հստակ ծրագրային առաջարկների կազմման դեպքում միայն հնարավորություն կլինի տալ դրա իրականացման ֆինանսական գնահատականը: 
	Սովորաբար յուրաքանչյուր ծրագրի համար տեխնիկատնտեսական ուսումնասիրության արդյունքում մշակվում է հստակ ծրագրային առաջարկ և ներկայացվում դոնոր կազմակերպություններին։ Այդ իսկ պատճառով հնարավոր չէ բոլոր ծրագրային հայտերը միաժամանակ մշակել և ներկայացնել գումարները։ 

	4. Աղբահանության սխեմաների մշակման մեթոդաբանության և կիրառելի համակարգչային մոդելի (GIS համակարգի կիրառմամբ) մշակման կետի մասով որպես համակատարողներ նախատեսել ՀՀ ԲՏԱ նախարարությանը և «ԷԿԵՆԳ» ՓԲԸ-ին՝ համաձայնեցնելով վերջիններիս հետ: Անհրաժեշտ փոփոխությունը կատարվել է, սակայն չի համաձայնեցվել ՀՀ ԲՏԱ նախարարության և «ԷԿԵՆԳ» ՓԲԸ-ի հետ: 
	Հաշվի առնելով, որ GIS համակարգի կիրառման  ծրագիրն իրականացման փուլում  է, գործընթացի ընթացքում և գործիքի կիրառման ընթացքում  նախատեսվում է այն քննարկել ԲՏԱ նախարարաության և ԷԿԵՆԳ ՓԲԸ-ի հետ


	5. Ներկայացնել պարզաբանում մնացյալ 247 աղբավայրերի հետագա ճակատագրի վերաբերյալ: Պարզաբանումը տրվել է Ամփոփաթերթի միջոցով, որ մյուս բոլոր աղբանոցները փակվելու են, իսկ կարճաժամկետ կտրվածքով մինչև 2023 թվականի վերջ նախատեսվում է փակել առնվազն 50 աղբանոց, այն դեպքում, որ անհրաժեշտ էր առնվազն Հիմնավորման մեջ անդրադառնալ պարզաբանմանը: 



	Հաշվի առնելով, որ ռազմավարության նախագծով ներկայացված է, որ  երկարատև ժամկետում նախատեսվում է հանրապետության տարածքում ունենալ մինչև 10 աղբավայր /կամ առնվազն  6 աղբավայր/ ինչը կապված է տեխնիկակատնտեսական և երկրաբանական հետազոտությունների հետ/ , ուստի այդ դեպքում պարզ է, որ մյուս բոլոր աղբանոցները փակվելու են, իսկ կարճաժամկետ կտրվածքով մինչև 2023 թվականի վերջ նախատեսվում է փակել առնվազն 50 աղբանոց։



